
人生總會遇上一些機會，不過
要成功把握，才能有持續的機會，
關嘉敏就是個好例子。去年她扮嘢
上位，人氣和工作量隨即提升！除
了多了拍劇機會，近日更獲邀參與
香港及內地的真人騷。不過女團出
身的她未忘初心，有機會今年推出
個人單曲圓夢，並會努力在歌、視
及綜藝多線發展。採、攝：記者子棠

P15 娛樂

入行9年的關嘉敏一直星路平平，至去
年迎來轉折點，她在扮嘢真人騷《福

祿壽訓練學院》完美演繹王菲的迷離神態，
之後扮「痰輝智」更維肖維妙！繼而憑劇集
《逆天奇案2》及《巾幗梟雄之懸崖》的演
出，首度獲提名《萬千星輝頒獎禮2024》
的「飛躍進步女藝員」，並躋身5強！除了
拍劇，她有份參與無綫戀愛綜藝真人騷《女
神配對計劃》，又入選內地真人騷《藝員新
訓2025》10位學員之一，成為楊茜堯的隊
員，有機會向前輩好好學習。

想演聾啞人士

扮嘢成功兼人氣提升，為關嘉敏帶來不
少工作機會，不過成功並非僥倖！她說：
「扮嘢比拍劇難好多！因為角色係虛構人
物，但要扮一個真人，要好細心觀察對方嘅
性格、神髓，事前必須做好多資料搜集。特
別係我本身係跳唱歌手，一直以來被訓練到
要有自己嘅獨特風格。當自己設定咗個人風
格後，要扮人哋風格，可想而知有幾難！記
得扮譚輝智嗰陣，前一日綵排好崩潰，因一
個識跳舞嘅人扮初學者，係相當有難度！我
問咗所有排舞師同舞蹈員朋友，佢哋都話教
唔到我，因為身體已經協調咗，所以呢個位
真係練咗好耐。」

關嘉敏早於前年播出的劇
集《你好，我的大夫》飾演癲
癇患者，演技已獲好評。她開
心稱將在新劇飾演妒忌心超
強的角色，是性格上有缺陷
的人，很開心有不同嘗
試。她最希望演聾啞人士，
因為沒有對白，只靠眼神演
戲，若用眼神也能打動觀眾，
是很值得挑戰的事。音樂方面，她坦
言有個心願：「由於我係女團（Bingo）出
身，唱嘅全部都係團歌，一直好想推出一
首屬於自己嘅歌，好開心呢個願望有機會喺
今年內達成。」

■關嘉敏有幸於內地綜藝
跟楊茜堯及林夏薇合作。

■關嘉敏扮「痰輝智」出位，更獲「本
尊」譚輝智激讚。 資料圖片

無綫小生丁子朗（丁丁）今年初到雲南西雙版納
拍彭發執導的劇集《搏憶》，同劇演員還有好戲之
人霍建華與黃宗澤，除了令丁子朗獲益良多，同時
為他打開內地市場重要一步。近日丁丁在社交平台
上載多張於上海拍的照片，留言：「真的太愛上海
了！」其中一張相他近鏡自拍鬚根Look，展現Man
爆一面，不過有網民擺烏龍留言：「丁子朗係咪就
係楊千嬅老公丁子朗？」丁丁的粉絲立即更正：
「嗰個係丁子高！」大懵網民留言「耍冧」：「唔
好意思，記錯咗，Sorry！」

丁子朗被認錯丁子高

57歲梁思浩在娛樂圈人緣甚廣，日前他在社交平
台上載與61歲張耀揚的合照，並分享對方現實中的為
人。梁思浩表示與張耀揚相識逾30年，雖然張耀揚多
演惡人，但私底下很搞笑：「平時大家覺得佢好少說
話，但係每次我同佢見面，我們都滔滔不絕！有說不
完的話題，所以做人做事都不能只看表面。難得你（張
耀揚）回來香港，當然要見吓！不經不覺一傾就已經幾
小時了……你們的烏鴉哥！」不少網民讚張耀揚愈老
愈型，一頭白髮更加顯男人味。

梁思浩爆張耀揚真實一面

從出道至今不斷突破自己、在歌影視三棲屢
創高峰的林峯，近日為茶飲品牌擔任代言人。他
表示對喝茶很有要求，正如對自己的工作一樣：
「我相信成功並非一朝一夕，而係堅持不懈、一
點一滴嘅累積。」
林峯堅持追求夢想的同時，也要懂

得適時享受清新回甘一刻：「我依家
積極準備緊5月演唱會，經常練歌、
排舞，為咗呈獻與別不同嘅娛樂效
果，會同工作人員通宵達旦開
會，有時口淡淡都想飲一啲
Refresh又回甘嘅飲品。」

「萬歲」冇手軟

林峯平日工作都毫不吝
嗇，經常「萬歲」請工作人員
吃飯，今次他首次任茶飲品牌大使，
即場「萬歲」請大家試飲。他表示：
「香港人平時生活忙碌，真係好需
要Refresh時間。今次嗌『萬歲』
係希望隨時可以以茶會友，一齊享
受清新回甘嘅時刻。」

工作不斷 未忘音樂夢

關嘉敏事業起飛
有望出個人單曲

林峯忙到甩轆嘆茶鬆一鬆




